
	1. ՀՀ ֆինանսների նախարարություն
	18.08.2023թ.
№ 01/34/16163-2023

	Ուսումնասիրելով Ձեր 04.08.2023թ. N ԱԱ/06.1/17823-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Առողջապահության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով առաջարկվում է ՀՀ 2023թ. պետական բյուջեի «Առողջապահություն» բաժնի մի շարք ծրագրերի/միջոցառումների գծով մինչև տարեվերջ կանխատեսվող գերակատարումների ֆինանսավորումն ապահովելու նպատակով.
 - 770.0 մլն ՀՀ դրամի միջծրագրային վերաբաշխումներ կատարել,
 - 1,418.2 մլն ՀՀ դրամի չափով ավելացնել ֆինանսավորման ծավալները՝ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդի հաշվին:
Այս կապակցությամբ հայտնում ենք, որ Նախագծին կից բացակայում են հիմնավոր և մանրամասն հաշվարկները՝ Նախագծում ներառված միջոցառումների կանխատեսվող գերակատարումների մասով, մասնավորապես՝ ըստ ծառայությունների տեսակի, ծավալի և արժեքի, ինչպես նաև կանխատեսման հաշվարկների հիմքում դրված սկզբունքներն ու մեխանիզմները:
Միաժամանակ, հարկ ենք համարում նշել, որ էլեկտրոնային առողջապահության «Արմեդ» համակարգում առկա 16.12.2022թ.-31.07.2023թ. ժամանակահատվածի կատարողականի տվյալների հիման վրա մեր կողմից կատարված ուսումնասիրությունների համաձայն մինչև տարեվերջ շուրջ 1.0 մլրդ դրամի չափով տնտեսումներ կարող են առաջանալ «Ամբուլատոր-պոլիկլինիկական բժշկական օգնության ծառայություններ», «Կոլոռեկտալ քաղցկեղի սքրինինգ», «Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ», «Բնածին հիպոթիրեոզի, ֆենիլկենտոնուրիայի, լսողության և տեսողության (անհասների ռետինոպաթիա) խանգարումների, կոնքազդրային հոդի խախտման վաղ հայտնաբերման նպատակով նորածնային սքրինինգների անցկացում», «Շտապ բժշկական օգնության ծառայություններ», «Ստոմատոլոգիական բժշկական օգնության ծառայություններ» միջոցառումների կանխատեսվող թերակատարումների հաշվին, որոնց վերաբերյալ վերաբաշխման առաջարկ Նախագծով չի ներկայացվել: 
Ընդ որում, Նախագծով առաջարկվում է «Ամբուլատոր-պոլիկլինիկական բժշկական օգնության ծառայություններ» միջոցառման գծով գումարն ավելացնել 164.2 մլն դրամով, այն դեպքում, երբ նշված ֆինանսավորումը հնարավոր է իրականացնել տվյալ միջոցառման գծով նախատեսված տնտեսումների շրջանակներում:
Բացի այդ, մեր ուսումնասիրությունների համաձայն Նախագծով գումարների նվազեցում նախատեսող միջոցառումների գծով կանխատեսվող թերակատարումները կլինեն մոտ երկու անգամ ավելին, քան ներկայացված է Նախագծում:
Հարկ է նշել նաև, որ «Արյան հավաքագրման ծառայություններ», «Առողջ ապրելակերպի խթանման և ծխելու դեմ պայքարի միջոցառումներ», «Առողջապահական կազմակերպությունների կառուցում, վերակառուցում», «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց», «Հետբուհական մասնագիտական կրթության գծով նպաստների տրամադրում բուհական հաստատություններում» միջոցառումների գծով 16.08.2023թ. դրությամբ ճշտված բյուջեի 12,646.3 մլն դրամի դիմաց փաստացի ծախսված գումարը կազմում է 4,078.8 մլն դրամ, (մնացորդը կազմում է 8,567.5 մլն դրամ) իսկ կատարողականը 32%:
Միաժամանակ, առաջարկում ենք տրամադրել տեղեկատվություն/հաշվարկ առողջապահության նախարարի 2019 թվականի փետրվարի 11-ի «Ծննդաբերության ֆինանսավորման բարդության խմբերը և չափաբաժինները հաստատելու և առողջապահության նախարարի 2012 թվականի հուլիսի 30-ի N 1760-Ա հրամանը ուժը կորցրած ճանաչելու մասին» թիվ 331-Ա հրամանով սահմանված ծննդաբերության ֆինանսավորման չափաբաժինների պահպանման արդյունքում «Մանկաբարձական բժշկական օգնության ծառայություններ» միջոցառման շրջանակում գումարների տնտեսման վերաբերյալ:
Հիմք ընդունելով վերոգրյալը, առաջարկում ենք հստակեցնել նվազեցում նախատեսող միջոցառումների գծով մինչև տարեվերջ կանխատեսումները՝ ֆինանսական և ոչ ֆինանսական ցուցանիշների մասով և դրանց կատարման վերաբերյալ ներկայացնել հստակ գնահատականներ/հաշվարկներ՝ թերակատարված/տնտեսված գումարների վերաբերյալ:
Հաշվի առնելով վերոգրյալը, և նկատի ունենալով, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդում ներկա պահի դրությամբ ազատ միջոցներ առկա չեն և հետաևաբար վերջինս չի կարող դիտարկվել որպես վերոհիշյալ ծախսերի ֆինանսավորման աղբյուր, առաջարկում ենք Նախագծով ներկայացված առավել հրատապ և առաջնային համարվող միջոցառումների ֆինանսավորումն իրականացնել ՀՀ 2023թ. պետական բյուջեով ոլորտի գծով նախատեսված ընդհանուր հատկացումների հաշվին միջծրագրային վերաբաշխումներ կատարելու միջոցով:
Միաժամանակ, առաջնորդվելով ՀՀ Վարչապետի 29.06.2023թ. № 02/16.4/22372-2023 հանձնարարականով, առաջարկում ենք զերծ մնալ ՀՀ կառավարության պահուստային ֆոնդից հատկացումներ նախատեսող Նախագծեր շրջանառելուց:
Ինչ վերաբերում է Նախագծի ձևակերպումներին, ապա հայտնում ենք, որ.
- Նախագծով 1202 ծրագրի «11003. Հոգեկան և նարկոլոգիական հիվանդների բժշկական օգնության ծառայություններ» միջոցառումից առաջարկվող նվազեցումը հնարավոր չէ կատարել՝ տվյալ տողում բավարար չափով մնացորդի բացակայության պատճառով: 
- Նախագծով առաջարկվում է 1126 ծրագրի «11001. Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման գծով գումարներն ավելացնել 12.9 մլն դրամ գումարով, պայմանավորված ՀՀ վարչական դատարանի 11.11.2022թ. թիվ ՎԴ/0729/05/22 և ՀՀ վճռաբեկ դատարանի 19.07.2023թ. որոշումների կատարման ապահովմամբ: 
Նկատի ունենալով վերոգրյալը, առաջարկում ենք Նախագծի նշված գումարի հատկացումը՝ ՀՀ 2023թ. պետական բյուջեով ոլորտի գծով նախատեսված ընդհանուր հատկացումների հաշվին իրականացնել «Պարտադիր վճարներ» տնտեսագիտական հոդվածով՝ կատարելով համապատասխան փոփոխություն Նախագծի հավելված 3-ում:
Միաժամանակ, առաջարկում ենք հավելված 3-ում ավելացնել նաև Բյուջետային գլխավոր կարգադրիչի /ԲԳԿ/ անվանումը:
- Նախագծին կից ներկայացված հավելված 7-ում անհրաժեշտ է ներկայացնել միայն ՀՀ կառավարության պահուստային ֆոնդից կատարվող հատկացումները: 

	
   











ԸՆԴՈՒՆԵԼԻ ՉԷ: Նախագծին կից ներկայացված հիմնավորման մեջ ըստ առանձին ծրագրերի ներկայացված են համապատասխան հաշվարկներ փաստացի մատուցված ծառայությունների ծավալի, կանխատեսվող գերակատարումների և լրացուցիչ անհրաժեշտ գումարների պահանջի վերաբերյալ։
ԱԱՊ ծառայության մասով 164․2 մլն դրամի գումարի ավելացումը պայմանավորված է նախազորակոչային և զորակոչային հանձնաժողովների աշխատանքի 3 ամսով երկարացմամբ։ Առկա ռեսուրսների շրջանակներում նշված լրացուցիչ պարտավորության մարման հնարավորություն չկա։
Կանխատեսումը կատարվել է հիմք ընդունելով փաստացի մատուցված ծառայությունների ծավալը՝ նախորդ ժամանակահատվածի փաստացի ամսական համամասնությունների հետ համադրման հիման վրա:
Միաժամանակ տեղեկացնում եմ, որ պետական պատվերի ծրագրի շրջանակներում մատուցվող ծառայությունների տեսակի, ծավալի և միավորի արժեքի վերաբերյալ տեղեկատվությունը ամբողջությամբ հասանելի է ՀՀ ֆինանսների նախարարությանը, իսկ ամփոփ տվյալները ամբողջությամբ արտացոլված են ըստ ծրագերի ներկայացված տեղեկատվության մեջ։
 Ֆինանսների նախարարության կողմից ըստ ծառայությունների առանձին տեսակների (օրինակ ծրագրի շրջանակներում պաթոհյուսվածքաբանորեն հաստատված աղիքային չարորակ նորագոյացությունների ժամանակ մատուցվել է սուբտոտալ կոլէկտոմիա թե իլեոտոմայի փակում ծառայությունը) տեղեկատվության ներառմանը, ապա տեղեկացնում եմ, որ Արմեդ էլեկտրոնային առողջապահական համակարգում ֆինանսների նախարարությանը տրամադրված է նշված տեղեկատվության դիտարկման համապատասխան հնարավորություն։ 
Անհասկանալի է նաև ՀՀ ֆինանսների նախարարության կողմից որոշ ծրագրերի շրջանակներում կանխատեսվող թերակատարումների վերաբերյալ կատարված հաշվարկների մեթոդաբանությունը։
Ինչ վերաբերում է «Մանկաբարձական բժշկական օգնության ծառայություններ» միջոցառման շրջանակում գումարների տնտեսման վերաբերյալ հարցին, ապա տեղեկացնում եմ, մանկաբարձագինեկոլոգիական միջոցառման ըստ մակարդակների սահմանաչափերի պահպանումը ընդամենը մեկն է առողջապահության համակարգում կիրառվող բազմաթիվ սահմանափակումներից։ Կանխատեսվող կատարողականի հաշվարկման ժամանակ հաշվի են առնվել ինչպես վերը նշված, այնպես էլ այլ սահմանափակումների ազդեցությունը։ 
Ֆինանսների նախարարության կողմից ներկայացված առաջարկի ուսումնասիրության ժամանակ անտեսվել է այն փաստը, որ ուռուցքաբանական հիվանդությունների բժշկական օգնության և սպասարկման մասով 2023 թվականին հատկացված ֆինանսական միջոցները շուրջ 600.0 մլն  դրամով պակաս են եղել 2022 թվականի փաստացի ֆինանսավորումից։ 














ԸՆԴՈՒՆՎԵԼ Է: Տվյալ միջոցառման մասով նվազեցումն արդեն արված է: Տարեկան բյուջեի և ճշտված բյուջեի տարբերությունը կազմում է 150,0 մլն դրամ:


ԸՆԴՈՒՆՎԵԼ Է: Կատարվել են համապատասխան փոփոխություններ:










ԸՆԴՈՒՆՎԵԼ Է: Հավելված 7-ում ներկայացված են միայն ՀՀ կառավարության պահուստային ֆոնդից կատարվող հատկացումները:



Առողջապահության նախարարություն
